
i huwa taghna |-Maltin

Huwa gost u ta
sodisfazzjon ghalija li bhala
Sindku tas-Seba’ Kunsill
Lokali tal-Mellieha,
permezz tal-ktejjeb tal-Ghaqda Muzikali Imperial,
gieghed ghall-ewwel darba f’din il-legizlatura,
inwassal il-messagg tieghi lill-Mellihin kollha fl-
okkazjoni tal-festa ta’ Marija Bambina.

Il-festa hija biss il-qofol tal-attivitajiet kollha li
I-Ghaqda Muzikali Imperial tkun ghamlet matul is-
sena. [llumil-gurnata I-impenn tal-Ghagda mhuwiex
biss impenn muzikali, imma anke impenn kulturali,
edukattiv, kif ukoll dak ta’ rikreazzjoni. Hekk
naraw li [-Ghaqda Muzikali Imperial torganizza
mhux biss is-soliti programmi muzikali, imma anke
diversi wirjiet u hargiet edukattivi ghas-sostenituri
u ammiraturi tal-istess socjeta.

Il-festa tar-rahal bhal spe¢i twassal fl-ahhar sena
shiha ta’ impenn u hidma. Tispi¢¢a sena xoghol ma
jagta’ xejn li I-Ghaqda tkun ghamlet. Dan dejjem
ghall-benefi¢¢ju mhux biss tal-membri taghha,
izda lejn il-poplu kollu, ghax ghandha ghal qalbha
l-avvanz muzikali, kulturali u ¢iviku tan-nies tal-
Mellieha.

Biss il-festa tar-rahal ghandha wkoll sinifikat
nazzjonali. Il-festa turina 1i huwa essenzjali li
pajjizna jkompli jizviluppa u jaghmel progress
mehtieg skont kif jitolbu Z-zminijiet moderni,
billi wkoll, jekk ikun hemm bzonn jaddatta skont
ic-Cirkostanzi tieghu, it-tajjeb ta’ haddiehor. Biss
xejn m’ghandu jzommna milli nkomplu nghozzu
I-kultura li ssawwar il-karattru tal-poplu taghna u
tiddistingwih minn gnus ohra. Huwa importanti li
I-kultura tal-gens Malti, mhux biss tkompli tkun
imharsa, izda wkoll imsahha aktar, ghax ghalkemm
tmur lura eluf ta’ snin, gharfet tibqa’ gawwija u soda

minkejja l-grajjiet imqallba li ghadda minnhom
pajjizna taht hakmiet diversi mill-barrani.

Bl-impenn taghhom I-ghaqdiet muzikali geghdin
jghinu biex dan kollu jsehh u ghalhekk I-ghaqdiet
taghna ghandhom jinghataw ghajnuna kontinwa
u jinzamm kuntatt dirett maghhom. B’dawn il-
hsibijiet f’mohhna matul dawn l-ahhar ghaxar snin,
il-Kunsill Lokali tal-Mellieha u t-tliet ghaqdiet
muzikali Mellihin kellhom ftehim ta’ koperazzjoni
fl-ogsma kulturali u muzikali, ftehim li permezz
tieghu l-attivita kulturali u muzikali fil-Mellieha
kompliet titkattar u tinfirex ghall-benefi¢¢ju ta’
kulhadd. Perswaz li dan is-sens ta’ koperazzjoni bejn
il-Kunsill u I-ghaqdiet, mhux biss muzikali, imma
anke ohrajn, se jkompli jitkattar u jikber fix-xhur
u snin li gejjin biex finalment tgawdi l-komunita
Mellehija.

Naghlaq dan il-messagg, billi l-ewwel nett
nirringrazzja lil dawk kollha li b’xi mod jew iehor
geghdin jaghtu s-sehem taghhom fil-festa, kemm
fl-attivitajiet li jsiru gewwa, kif ukoll fl-attivitajiet
li jsiru barra matul il-granet tal-festa. Nies li hafna
drabi I-impenn taghhom ma jkunx jidher, biss Alla
hares ma jkunux huma. Naturalment ma jistax
jongos li f’dan il-messagg ma naghtix il-festa t-tajba
lill-Mellihin kollha, anke dawk li geghdin jghixu
barra mill-Mellieha, kif ukoll lil dawk l-emigranti
Mellihin, li jien ¢ert li ghalkemm geghdin ’il boghod
minna, qalbhom Zzgur li tkun maghna f’dawn iz-
Zminijiet.

Insellem u nirringrazzja lill-President is-
Sur Josef Borg u l-membri tal-Ghagda Muzikali
Imperial ghall-hidma siewja li jaghmlu, mhux biss
fil-festa titulari, imma matul is-sena kollha, ghall-
¢id tal-komunita Mellehija.

